
Ishvaraproktam Rudrakshamukhavarnanam

ઈશ્વરપ્રોક્તં રુદ્રાક્ષમુખવર્ણનમ્

(શિવરહસ્યાન્તર્ગતે ઈશ્વરાખ્યે)

એકવક્ત્રં તુ રુદ્રાક્ષં પરબ્રહ્મસ્વરૂપકમ્ ।
તદ્ધારણાત્પરે તત્વે લીયતે વિજિતેન્દ્રિયઃ॥ ૨૩॥
દ્વિવક્ત્રં તુ મુનિશ્રેષ્ઠ અર્ધનારીશ્વરો ભવેત્ ।
ધારણાદર્ધનારીશઃ પ્રીયતે તસ્ય નિત્યશઃ॥ ૨૪॥
ત્રિવક્ત્રમનલઃ સાક્ષાત્ સ્ત્રીહત્યાં હન્તિ વૈ ક્ષણાત્ ।
ત્રિમુખં ચૈવ રુદ્રાક્ષમગ્નિત્રયસ્વરૂપકમ્॥ ૨૫॥
તદેવ હિ પરં બ્રહ્મ નરહત્યાં વ્યપોહતિ ।
ચતુર્મુખં તુ રુદ્રાક્ષં પિતામહસ્વરૂપકમ્॥ ૨૬॥
પઞ્ચવક્ત્રં તુ રુદ્રાક્ષં પઞ્ચબ્રહ્મસ્વરૂપકમ્ ।
તસ્ય ધારણમાત્રેણ સન્તુષ્યતિ સદાશિવઃ॥ ૨૭॥
પઞ્ચવક્ત્રઃ સ્વયં રુદ્રઃ કાલાગ્નિર્નામ નામતઃ ।
અગમ્યાગમનં ચૈવમભક્ષ્યસ્ય ચ ભક્ષકઃ॥ ૨૮॥
(અગમ્યાગમનાચ્ચૈમભક્ષ્યસ્ય ભક્ષણાત્)॥ ૨૮॥
મુચ્યતે સર્વપાપેભ્યઃ પઞ્ચવક્ત્રસ્ય ધારણાત્ ।
ષડ્વક્ત્રમપિ રુદ્રાક્ષં કાર્તિકેયાધિદૈવતમ્  ॥ ૨૯॥
વિનાયકાધિદૈવં ચ પ્રવદન્તિ મનીષિણઃ ।
સપ્તવક્ત્રં તુ રુદ્રાક્ષં સપ્તમં નિધિદૈવતમ્॥ ૩૦॥
સપ્તાશ્વદૈવતં ચૈવ સારસપ્તકદૈવતમ્ ।
તદ્ધારણાન્મહાશ્રીઃ સ્યાન્મહદારોગ્યમુત્તમમ્॥ ૩૧॥
મહાવિજ્ઞાનસમ્પત્તિઃ શુચેર્ધારયતઃ શનૈઃ ।
અષ્ટવક્ત્રં તુ રુદ્રાક્ષમષ્ટમૂર્ત્યધિદૈવતમ્॥ ૩૨॥

વસ્વષ્ટકપ્રિયં ચૈવ ગઙ્ગાપ્રીતિકરં  પરમ્ ।
તદ્ધારણાદિમે પ્રીતા ભવેયુઃ સત્યવાદિનઃ॥ ૩૩॥
નવવક્ત્રં તુ રુદ્રાક્ષં નવશક્ત્યધિ દૈવતમ્ ।
તસ્ય ધારણમાત્રેણ પ્રીણતે નવરાશયઃ (નવશક્તયઃ)॥ ૩૪॥
દશવક્ત્રં તુ રુદ્રાક્ષં યમદેવમુદાહૃતમ્ ।
દશાંશપ્રીતિજનનં ધારણે નાત્ર સંશયઃ॥ ૩૫॥
એકાદશમુખં ત્વક્ષં રુદ્રૈકાદશદૈવતમ્ ।
તદિન્દ્રદૈવતં ચાહુઃ  સદા સૌભાગ્યવર્ધનમ્॥ ૩૬॥
રુદ્રાક્ષં દ્વાદશમુખં મહાવિષ્ણુસ્વરૂપકમ્ ।
દ્વાદશાદિત્યદૈવં ચ બિભૃયાત્તત્પરો નરઃ॥ ૩૭॥
ત્રયોદશમુખં ચાક્ષં કામદં સિદ્ધિદં શુભમ્ ।
તસ્ય ધારણમાત્રેણ કામદેવઃ પ્રસીદતિ॥ ૩૮॥
ચતુર્દશમુખં ચાક્ષં રુદ્રનેત્રસમુદ્ભવમ્ ।
સર્વવ્યાધિહરં ચૈવ સદારોગ્યમવાપ્નુયાત્॥ ૩૯॥
॥ ઇતિ શિવરહસ્યાન્તર્ગતે ઈશ્વરપ્રોક્તં રુદ્રાક્ષમુખવર્ણનં સમ્પૂર્ણમ્॥
-॥ શ્રીશિવરહસ્યમ્ । ઈશ્વરાખ્યઃ દશમાંશઃ । અધ્યાયઃ ૨૩ । ૨૩-૩૯॥

- .. shrIshivarahasyam . IshvarAkhyaH dashamAMshaH . adhyAyaH 23 . 23-39..

Notes:

Śiva શિવ, following the episode of TripurāSaṃhāra ત્રિપુરસંહાર; outlines to Deva-s દેવઃ, the
salient features of Ekamukha એકમુખ to Caturdashamukha ચતુર્દશમુખ Rudrākśa રુદ્રાક્ષ.

